
Dat heh is die Jeschichte vun ener Liaison

Dä ein, dä schriev Jedeechte, ich schriev' ne janze Song,

weil do bes jet Besonderes, do bes e Unikat,

bes ihrlich un authentisch, jenau wie ding Fassad

Do schwads, wie d’r de Schnüss steiht, do häs jet zo verzelle

Bes besser wie Theater, denn bei d’r spillt et Levve

Un wenn ich noh dir söke, dann ben ich nie lang weg,

weil dat Beste aan dir es, do bes immer öm de Eck

Büdcheliebe - Yeah, Yeah, Yeah

Es alles deech, schenks do mer Leech

Büdcheliebe - Yeah, Yeah, Yeah

Kumm zo dir aan, e Levve lang

Unjeschmingk un ohne Schnick-Schnack, jrob un nit poliert

Met Qualm vun Zijarette janz edel parfümeet

Klein ävver oho, häs do alles, wat ich bruch:

E bessche jäje Brand, jäje Schmacht un för dä Buch

Bei dir fingk jeder Zofluch, ov ärm oder rich

Vürm Herrjott un d’r Kioskkass sin all Minsche glich

Un ben ich einmol fott, kumm ich widder aanjerannt

Dat lit einzig aan dir, dat lit nit aan däm Pfand

Aan jedem Dag met "G" am Engk un Mettwoch suwiesu

bes do immer doh för mich un hilfs mer in der Nut

Aan jedem Dag met "G" am Engk un Mettwoch suwiesu

bliev' ich dinge jrößte Fan op iwig bes zom Dud


